Fitim RIFATI

PASQYRIMI | SULMIT SERB NE GLLOGJAN
(24 MARS 1998) SIPAS GAZETES “BUJKU”

Abstrakt:

24 marsit té vitit 1998, ditén kur ndodhi agresioni ushtarak, policor e
paramilitar serb né Gllogjan dhe fshatrat pérreth, vémendje
pasqyrimi i kushtoi shtypi vendor dhe ai ndérkombétar. Gazeta
“Bujku”, e cila nxirrej né Prishtiné, publikoi disa artikuj, té cilét
pérmbajné té dhéna me réndési dhe shpalosin detaje madje edhe me
fotografi té sulmit té forcave serbe. Raportimet nga terreni pér kété
organ shtypi béheshin kryesisht nga gazetari Curr Mazrekaj, né disa
raste botoheshin me iniciale e né raste té tjera pa emér dhe mbiemér
autori. Edhe pse artikujt qé botohen né gazeta, ose veté gazeta si
burim historik nuk mund té radhitet né grupin e burimeve gé pérdoren
né rangun e dorés sé paré, prapéseprapé vlera e tyre géndron pér
faktin se ato mund té shfrytézohen si burime relevante gé i shérbejné
kompletimit té studimit té njé personaliteti e ngjarje té caktuar ose né
mungesé té dokumenteve pérkatése edhe té zévendésojné ato né disa
nuanca.

Fjalét kyce: “Bujku”, Gllogjan, 24 mars 1998, familja Haradinaj.

Dalja publike e Ushtrisé Clirimtare t& Kosovés, mé 28 néntor
1997, né fshatin Llaushé té Skénderajt, gjaté ceremonisé sé varrimit té
mésuesit Halit Geci, i cili u vra nga forcat serbe, shénoi njé fazé té re
historike té zhvillimeve politike né Kosové. Organet policore,
ushtarake dhe paramilitare serbe nisén té ndérmerrnin operacione té
armatosura né fshatra e zona té Kosovés, vecanérisht né familje e
lokalitete ku dyshohej se vepronin grupe e njési té armatosura
shgiptare. Kéto zhvillime i pércolli me vémendje edhe gazeta
“Bujku”*, e cila nxirrej né Prishtiné. Mbulimin me informacione nga
Rrafshi i Dukagjinit, kjo gazeté e bénte pérmes raporteve té
pérditshme té gazetarit Curr Mazrekaj*.

Pas sulmit serb né Prekaz té Skénderajt, mé 5-7 mars 1998,
gjaté té cilit ra heroikisht me familjen e tij, komandanti i Ushtrisé
Clirimtare té Kosovés, Adem Jashari®, cak i operacioneve serbe u bé
edhe Decani e fshatrat pérreth dhe posacérisht familja né zé e
Haradinajve nga fshati Gllogjan, pjesétarét e sé cilés drejtonin
Ushtriné Clirimtare t€ Kosovés. Pérmes operacioneve té tilla, organet
ushtarake, policore dhe paramilitare serbe, té koordinuara me garget
politike té Serbisé, synonin té godisnin dhe shuanin pérpjekjet dhe
luftén e armatosur té popullit shgiptar né Kosové dhe organizatés
ushtarake t¢ UCK-sé pér liri dhe pavarési. Me karakteristika té tilla u

* Numri i par€ i gazetés “Bujku”, q€ u nxor né Prishting, doli mé 18 janar 1991. Kété
organ informues, né kushtet e okupimit serb, e nxorén gazetarét dhe punonjésit e
tjeré té gazetés Rilindja (1945-1990). Kryeredaktor i paré i gazetés “Bujku” ishte
Behlul Jashari. Shih: Akademia e Shkencave e Shqipérisé, Fjalor Enciklopedik
Shqiptar, Tirang, 2009, 2248-2249; http://gazetadielli.com/kosove-para-25-viteve-
nisi-te-dale-gazeta-e-rezistences-bujku/

* Curr Mazrekaj u lind né vitin 1947 né fshatin Dranoc té Decanit. Ka punuar né
gazetat “Rilindja”, “Bujku”, “Fokus”, “Zgjimi” dhe “Zéri”. Pér t€ nderuar vlerat dhe
kontributin e tij si gazetar shumévjecar, mé 28 janar 2016, Komuna e Decanit i ndau
¢mimin “Mirénjohja e Qytetit”.

Vizito:  https://kk.rks-gov.net/decan/Lajmet/Gazetari-Curr-Mazrekaj-nderohet-me-
,,Mirenjohje-Qy.aspx

1 James Pettifer, Ushtria Clirimtare e Kosovés, Tirané: “Onuftri”, 2013, 140-141.

paragit edhe agresionit ushtarak, policor dhe paramilitar serb né
fshatin Gllogjan té Decanit, mé 24 mars 1998, i cili né shénjestér té tij
Kishte shtépité e familjes Haradinaj.

Njé dité pas kétij sulmi né Gllogjan dhe fshatrat pérreth, gazeta
“Bujku”, e cila nxirrej né Prishtiné, mé 25 mars 1998, né
kryeartikullin “Sulm i ashpér i forcave serbe mbi disa fshatra”, té
pérgatitur nga autorét E.B. dhe C.M., né bazé té burimeve té saja dhe
té té dhénave té publikuara né agjenci ndérkombétare té lajmeve,
shkroi pér kohén e fillimit té tij, fshatrat gé u goditén nga ky sulm,
shtépité e djegura, reagimin e banoréve, té vrarét, té arrestuarit dhe
fatin e nxénésve dhe dy mésuesve né Gllogjan. Sulmi i forcave serbe,
gé u cilésua si pérséritje e skenarit t& Drenicés, kishte nisur pas orés
10:00 té paradites sé 24 marsit nga drejtimet e Pejés, Decanit dhe
Gjakovés. Numri i madh i forcave serbe shogérohej edhe me njé
numér té madh automjetesh té blinduara, pizgaueré dhe helikopteré.

Pos fshatrave Gramagel, Shaptej, Dubravé e Baballog, cak i
tyre ishte fshati Gllogjan i Decanit, pérkatésisht lagja e shtépisé sé
Hilmi Haradinajt. Pér té siguruar informacione té hollésishme, gazeta
né fjalé ra né kontakt edhe me banoré té kétij fshati, t& cilét kishin
pérjetuar momentet e kétij agresioni. Hysen Hamza nga Gllogjani, até
dité pér gazetén “Bujku”, pos tjerash kishte deklaruar: “(...) Té shténat
policore gé nga fillimi ishin té koncentruara kryesisht né drejtim té
shtépisé sé Hilmi Haradinajt (...) Banorét e Gllogjanit i kapi paniku,
andaj filluan té ikin né drejtime té ndryshme dhe té braktisnin
masivisht fshatin. (...) Né& momentin kur filloi sulmi (...) nxénésit
gjendeshin né objektin e shkollés fillore “Hasan Prishtina” (...). Ende
nuk dimé asgjé pér fatin e kétyre fémijéve si¢ nuk dimé pér viktimat
eventuale. (...) Né& Gllogjan u arrestua edhe arsimtari e njékohésisht
kryeredaktori i revistés “Zgjimi”, Rasim Sylejmani (Selmanaj, F.R.)”.?
Né burimet e kohépaskohshme, né njé syth té vecanté té titulluar
“Policia mori nxénésit”, gazeta shkroi se, derisa po vazhdonte

2 Agjencia Shtetérore e Arkivave té Kosoveés (né tekstin e métejmé: ASHAK), fondi:
Gazeta dhe revista, “Bujku”, Prishting, e mérkuré, 25 mars 1998, 1, 3.

aksionin e armatosur ndaj fshatit, policia serbe po mbante té rrethuar
nxénésit e késaj shkolle. Se ky aksion i forcave serbe ishte i
planifikuar, konstatohet pérmes faktit se té gjitha rrugét gé ¢onin né
Gllogjan ishin té bllokuara, ndérsa nuk u lejua té futej né kété fshat
asnjé individ apo organizém vendor e ndérkombétar. Né numrin e 25
marsit, gazeta “Bujku” kishte botuar edhe reagimin e Kryesisé sé
Lidhjes Demokratike té Kosovés, e cila e dénonte agresionin e forcave
serbe né Gllogjan dhe kérkonte intervenimin Grupit té Kontaktit dhe
faktorit ndérkombétar pér ndérprerjen e plojés ndaj shqgiptaréve nga
ana e Serbiseé.

Dy dité mé pas (26 mars 1998), gazeta né fjalé, duke shprehur
interesim té posacém pér sulmin serb té 24 marsit, dérgoi né Gllogjan
gazetarin Curr Mazrekaj, nga raportet e té cilit vazhdoi té botonte
informacione té reja pér bilancin e luftimeve nga agresioni ushtarako-
policor serb. Né kryeartikullin me titull: “Gllogjani i pérngjan njé
gérmadhe té lufté€s” u raportua se sulmi i forcave serbe kishte zgjatur
deri né orét e vona té mbrémjes sé 24 marsit, nga i cili ishin sulmuar
familjet e Shefget Mehmetajt, Hilmi Haradinajt, Qamil A. Haradinajt,
Xhevat A. Bajramajt, Nimon Mustafé Bajramajt, Smajl Sylé
Haradinajt dhe Misin Kegé Haradinajt, shtépité e té ciléve ishin
demoluar. Pamjet tronditése né Gllogjan, e kishin nxitur gazetarin C.
Marekaj té konstatonte se ky fshat “i pérngjante pothuajse njé
gérmadhe t& pasluftés”.

Banorét e kétij fshati jo vetém se Kkishin braktisur shtépité e
tyre, por nuk kishin kushte objektive e as subjektive pér t’u dukur e
kthyer né Gllogjan mbi té cilin forcat serbe kishin zbrazur njé sasi té
konsiderueshme municioni nga toka dhe ajri. “Kudo kundérmonte eré
baruti” - konstatonte gazetari C. Mazrekaj. Pos démeve materiale
policia kishte arrestuar disa banoré té kétij fshati. Né& mesditén e 25
marsit ishte gjetur né shtépiné e tij, i plagosur rénd né koké, Imer
Cené Sylaj (65-vjecar), i cili ishte dérguar urgjentisht pér shérim né
Spitalin e Gjakovés. Né paragrafin kushtuar fémijéve té shkollés, té

3 ASHAK, “Bujku”, Prishting, e enjte, 26 mars 1998, 1.

rrethuar nga forcat serbe, gazetari C. Mazrekaj, raportonte: “Pér
nxénésit e ndérresés s¢ paré (katér paralele) t€ shkollés fillore “Hasan
Prishtina”, mésohet se ata mbrémé natén e kaluan né fshatin Shapte;j,
kurse sot u vendosén né kishén katolike né Novosellé té Gjakovés dhe
se t& gjithé jané shéndosh e miré”.4

Né numrin e 26 marsit gazeta “Bujku” botoi edhe njé artikull
me titull: “Rréfime rréqethése: shtépité digjeshin, fémijét ganin...”, né
té cilin u paraqit pérshkrimi i frikshém 1 plakut Rexhep Haradinaj
(rreth 70 vjeg), qé rréfente pér sulmin e papritur serb dhe panikun gé
kishin kapluar familjarét e tij. R. Haradinaj demantonte trillimet se
shqiptarét ishin terroristé, ndérsa pohonte se nén fasadén e késaj akuze
fshihej e pérligjej agresioni serb. | tmerruar, Rexhep Haradinaj
rréfente: “Dita e 24 marsit éshté njé dité ¢ pashlyer né kujtesén time,
sidomos momentet e zjarrit qé pérfshiu shtépiné dykatéshe gené
trishtuese pér mua dhe gruan. E kishim ndértuar me djersé (...)”.° Ai
shprehej i shqgetésuar pér arrestimin e djalit té tij, Shemsedinit, dhe
djemve té tjeré té fshatit, té cilét nuk kishin kryer asnjé vepér penale
gé i ngarkonte me mbajtje para organeve serbe.

Mé 27 mars 1998, né artikullin me titull: “Filloi kthimi né
vatrat e veta”, té autoréve Z.H. dhe B.V., ndonése situata ishte e geté,
u raportua pér kthimin né shtépi té banoréve té fshatrave Dubravé e
Shaptej, ndérsa banorét e Gllogjanit, po ktheheshin né numér shumé té
vogeél pér shkak se shtépité e tyre ishin démtuar rénd si pasojé e té
shténave me armé té rénda zjarri. Ndérsa né sythin “U identifikuan dy
té vrarét né Gllogjan”, informohej pér Agron Nimon Mehmetaj (19

vje¢)* dhe Gazmend Hysen Mehmetaj (20 vjeg)*, dy té rinj té vraré

4 Po aty.
5 Po aty, 3.

* Agron Nimon Mehmetaj (02.11.1978 - 24.03.1998). U lind né fshatin Gllogjan té
Decanit né njé familje me vlera kombétare. Shkollén fillore dhe até té mesme i kreu
né Irznig, ndérsa né vitin akademik 1997/98, u regjistrua né Universitetin e
Prishtinés, né Fakultetin Teknik, Dega e Makinerisé. Gjaté késaj kohe Agroni mori
pjesé né té gjitha protestat dhe demonstratat studentore té organizuara né Prishting,
sidomos prej 1 tetorit té vitit 1997. Né fund té néntorit t& vitit 1997 kthehet nga

nga forcat serbe, mé 24 mars né Gllogjan.® Sythi nuk paragiste detaje
té tjera pér ményrén e vrasjes Sé tyre.

Mirépo, né numrin e sé dielés (29 mars 1998), né
kryeartikullin me titull: “Gllogjanit i kthehet jeta por mbetet
pasiguria”, pérvegse informohej g€ sulmi i1 armatosur i forcave
ushtarake, policore dhe paramilitare serbe né Gllogjan kishte vazhduar
pér 10 oré nga toka dhe ajri, pohohej térthorazi né géndresén e
armatosur t&€ Ushtrisé Clirimtare t&€ Kosovés, kur nénvizohej se: “Nga
plumbat e okupatorit rané déshmoré né altarin e lirisé té rinjté
Gazmend dhe Agron Mehmetaj, té ciléve dje mbi 30 mijé qytetaré iu
béné nderimet e fundit (...)”.” Brenda kétij kryeartikulli, né njé syth té
vecanté, té titulluar “U vra i riu Himé Haradinaj”, u raportua edhe pér
vrasjen e 17-vjecarit, Himé Rasim Haradinaj* nga Gllogjani, i réné
gjaté luftimeve té 24 marsit.

Sythi, nga té dhénat e déshmitaréve, njoftonte se Himé R.
Haradinaj ishte plagosur rénd dhe ishte paré duke ikur né drejtim té
ligenit Radoniqg. Ai ishte gjetur i vdekur né njé mal 300 metra larg
kétij ligeni. Pér shkak té situatés sé tensionuar dhe rrezikut gé
paragiste kjo zoné, trupi i pajeté i Himé Haradinajt géndronte akoma

Prishtina né Decan dhe i bashkohet radhéve té Ushtrisé Clirimtare t& Kosovés.
Vizito:  http://www.radiokosovaelire.com/agron-nimon-mehmetaj-2-11-1978-24-3-
1998/

* Gazmend Hysen Mehmetaj (07.02.1978 - 24.03.1998). U lind né fshatin Gllogjan
té Decanit né njé familje me vlera kombétare. Shkollén fillore e kreu né Irzniq, ku
vazhdoi edhe shkollimin e mesém. Népérmjet Daut Haradinajt, gé ishin shogéruar
nga bankat shkollore, né gershor té vitit 1996 inkuadrohet né radhét e Ushtrisé
Clirimtare t& Kosovés. Vizito: http://www.radiokosovaelire.com/gazmend-hysen-
mehmetaj-7-2-1978-24-3-1998/

5 ASHAK, “Bujku”, Prishtinég, e premte, 27 mars 1998, 7.

" ASHAK, “Bujku”, Prishting, e diel, 29 mars 1998, 1.

* Himé Rasim Haradinaj (10.08.1981 - 24.03.1998). U lind né Gllogjan té Decanit
né njé familje me vlera kombétare. Shkollén fillore e kreu né vendlindje. U
inkuadrua né radhét e Ushtrisé Clirimtare té Kosovés mé 6 maj 1997 né formacionin
e Daut Haradinajt. Vizito: http://www.radiokosovaelire.com/hime-rasim-haradinaj-
10-8-1981-24-3-1998/


http://www.radiokosovaelire.com/agron-nimon-mehmetaj-2-11-1978-24-3-1998/

http://www.radiokosovaelire.com/gazmend-hysen-mehmetaj-7-2-1978-24-3-1998/
http://www.radiokosovaelire.com/gazmend-hysen-mehmetaj-7-2-1978-24-3-1998/

né malin afér ligenit.®

Artikulli né fjalé, pos tjerash, raportonte pér shéndetin e té
plagosurit Imer Cené Sylaj dhe lirimin e 13 té arrestuarve, té cilét
Kishin pérjetuar torturé gjaté mbajtjes nén arrest. Mirépo, arsimtari i
shkollés fillore, éshté fjala pér Rasim Selmanaj, raportohej pérmes
artikullit, “ende po mbahet né QS né Pejé, por pér gjendjen e tij
shéndetésore nuk dihet asgjé dhe organet serbe nuk kané lejuar
avokatét e as anétarét e familjeve ta vizitojné”.® Né kété artikull béhej
e ditur se dy shtépi té Rexhep Haradinajt ishin béré rrafsh me toké,
ndérsa 13 té tjera ishin té granatuara. Sulmit dhe shkatérrimit serb nuk
i kishte shpétuar as shkolla fillore e Gllogjanit, né muret e té cilés
ishte afishuar parulla shoviniste serbe “Ké&tu €shté Serbi”. Gjendja e
demoluar né shkollg, si pasojé e sulmit té 24 marsit, nuk ofronte
kushte pér zhvillimin e mésimit. Pos tjerash, né kété artikull
informohej pér keqtrajtimin gé forcat serbe i kishin béré plakut 80-
vjecar, Misin Kecés, si dhe pér dy bomba té paaktivizuara né
Gllogjan. Artikulli njoftonte se Kryesia e LDK-sé dega né Degan,
kishte vendosur ta ndihmonte Gllogjanin me té holla té grumbulluara
né fondin e solidaritetit.

Pér shkak té konfuzitetit, situatés sé réndé dhe té tensionuar,
dezinformatave nga garge té ndryshme, gazeta “Bujku” ende nuk
mund té konfirmonte konkretisht pér géllimin e agresionit serb né
Gllogjan e fshatrat e tjera dhe forcat ndérluftuese. Né kryeartikullin e
datés 30 mars 1998, té pérgatitur nga autori C. Mazrekaj, ajo
vlerésonte se né Gllogjan dhe fshatrat rreth tij “Ende nuk dihet se ¢ka
ndodhi mé 24 mars”.*! Konstatimet e tilla i nxisnin edhe té shténat qé
ishin dégjuar né mesnatén e 28/29 marsit né Gllogjan dhe fshatrat
pérreth. Mungesa e informacioneve shkaktonte dyshime dhe paqartési

8 ASHAK, “Bujku”, Prishtinég, e diel, 29 mars 1998, 1.
% Po aty.
10 po aty, 1, 5.

11 ASHAK, “Bujku”, Prishtiné, e héné, 30 mars 1998, 1.

mbi sulmin e 24 marsit dhe pasojat e tjera.'?

Né artikullin e fundit t& marsit té vitit 1998, gazeta né fjalé jo
vetém se shprehte edhe mé tej interesim té vecanté e té vazhdueshém
pér sulmin serb té 24 marsit, duke e véné até né kryetema té dités, por
u pérpoq té paragiste njé pasqyré pérfundimtare né kryeartikullin me
titull: “Himé Haradinaj u varros natén dhe pa kurrfaré ceremoniali”.
Ndér té tjerash, duke mos mundur té konfirmohej saktésisht, pér
agresionin serb t€ 24 marsit, nénvizohej: “Bilanci &shté i réndé dhe
tragjik (...). (...) Nga ploja e armikut rané déshmoré té rinjté
gllogjanas: Gazmend Hysen Haradinaj (Mehmetaj, F. R.) (...), Agron
Nimon Mehmetaj (...) dhe Himé Rasim Haradinaj (...). Fshati Gllogjan
edhe mé tutje u pérngjan gérmadhave té luftés. Né shtépité e djegura
dhe granatuara akoma nuk vérehet frymémarrje jete. (...) Sulmi i 24
marsit (...) ka shkaktuar trauma (...). Té trembédhjeté té arrestuarit e
asaj dite tani po i shérojné plagét (...), né mesin e tyre edhe dy femra
prej té cilave njéra (...) ishte shtatzéné. Gllogjanasit kané edhe plagé té
tjera. Ka né mesin e tyre mjaft té rrahur dhe té keqtrajtuar (...). (...)
Nuk dimé asgjé mé tepér né drejtim té arrestimit t¢ Rasim Selmanajt
(...)”.12 Pér sa mé sipér, autori i artikullit, C. Mazrekaj, u bénte thirrje
banoréve té Gllogjanit té ktheheshin né shtépité e tyre dhe té
vazhdonin jetén, punén dhe shkollimin e fémijéve né ményré gé té
mos realizohej praktikisht géllimi serb pér spastrimin e Kosovés nga
shqiptarét, mirépo né situatén e krijuar dhe panikun gé ekzistonte, njé
gjé e tillé ishte e pamundur pér kohén.

Gazeta “Bujku” edhe gjaté muajit prill shkroi né shtaté numra
pér sulmin serb té 24 marsit té vitit 1998, prej té ciléve vecojmé
artikujt “Vetém t’i shpétonim nxénésit gjallé”**, né té cilin u paragitén

2 Pg aty.
13 ASHAK, “Bujku”, Prishting, e marté, 31 mars 1998, 1, 5.

14 ASHAK, “Bujku”, Prishtiné, ¢ mérkuré, 1 prill 1998, f. 9. Rreth rréfimit té
arsimtaréve Lumije dhe Bekim Avdijaj, shih: Shkodran Imeraj, Arsimi shqip né
Decan 1990-1999, Decan: Lidhja e Historianéve t€ Kosovés “Ali Hadri”, 2012, 200-
209.

rréfime rrégethése té arsimtaréve Lumnije e Bekim Avdijaj, té cilét
ditén e 24 marsit ndodheshin né shkollgé, duke u dhéné mésim
fémijéve, me ¢’rast u rrethuan nga forcat serbe dhe, duke vepruar né
ményré heroike, si gjaté dhe pas sulmit, pér disa dité u géndruan prané
rreth 100 fémijéve t€ shkollés s€ Gllogjanit; “Gllogjani frymon vetém
ditén”®, né cilin raportohej pér gjallériné relative té kétij fshati, disa
prej banoréve té té cilit ktheheshin gjaté dités né fshat, ndérsa pér
shkak té pasigurisé né mbrémje detyroheshin té largoheshin népér
fshatrat pérreth ose né vende mé té sigurta; “Gllogjani ngadalé frymon
me jetén”®, pérmes té cilit u raportua pér kthimin e njé numri té vogél
té banoréve, pér démet materiale, pasojat njerézore dhe psikologjike;
“Decani né trekéndéshin e krimeve shtetérore™!’, né té cilin ndér té
tjerash u paraqit njé historik i krimeve e terrorit serb ndaj shqiptaréve
t& késaj treve nga viti 1912; “Kérkohet lirimi i Rasim Selmanajt”'®, né
té cilin pos tjerash u raportua pér kérkesén e Kryesisé sé Forumit
Rinor té Lidhjes Demokratike té Kosovés pér lirimin e Rasim
Selmanajt, i cili, sipas vlerésimeve té kétij forumi, po mbahej pa
ndonjé arsye i arrestuar nga regjimi serb, si dhe artikujt té tjeré qé né
ményré relative i vénin theksin Gllogjanit dhe fshatrave pérreth.

Duke véné pér bazé artikujt dhe fragmentet e mésipérme pér
sulmin ushtarak, policor e paramilitar serb, nga toka dhe ajri, mé 24
mars 1998, né Gllogjan e fshatrat pérreth dhe pasojat e krijuara, mund
té konkludohet se gazeta “Bujku”, pérkundér qéndrimeve té peshuara,
nganjéheré edhe té rezervuara, u pérpog té pasqyronte me saktési dhe
maturi momentet mé karakteristike, duke informuar opinionin e gjeré
dhe rrjedhimisht duke véné vlerén e kétyre artikujve né radhét e
burimeve gé kompletojné historikun e sulmit serb t& 24 marsit té vitit
1998 né Gllogjan dhe né vecanti betejat e luftés sé Ushtrisé Clirimtare
té Kosoveés.

15 ASHAK, “Bujku”, Prishtinég, e enjte, 2 prill 1998, 8.

16 ASHAK, “Bujku”, Prishtiné, e premte, 3 prill 1998, 9.
1 ASHAK, “Bujku”, Prishtinég, e shtuné, 4 prill 1998, 10.
18 ASHAK, “Bujku”, Prishtinég, e diel, 5 prill 1998, 5.



